
USAID përbetohet drejtori i ri i Misionit për Maqedoni  

UASHINGTON –Sot, Rendall L. Tobias, Drejtor i Ndihmës për jashtë të ShBA-ve dhe Administrator i  

Agjencisë për zhvillim ndërkombëtar të ShBA-ve (USAID) ia dha betimin për post Patricia Rejder-it, si 

drejtore e  Misionit të USAID-it për Republikën e Maqedonisë.  

Patricia Rejder ka pasur një karrierë të gjatë dhe të larmishme me USAID, e cila e ka çuar në Afrikë 

dhe së fundi në Pakistan si zëvendëse e drejtorit të misionit.  Gjatë kësaj periudhe ajo gjithashtu 

shërbeu edhe si Drejtore e përkohshme e misionit.  

“Patricia ka dëshmuar zotësinë e saj në Pakistan – një post i rëndësisë së lartë - dhe ndihmoi ta 

themelojë si model për integrimin e objektivave zhvillimore afatgjate në vendet të cilat janë të 

ballafaquara me sfida tejet të vështira të sigurisë dhe zhvillimit, e që në të njëjtën kohë janë prioritete të 

larta të ndihmës dhe politikës së jashtme,” tha ambasadori Tobias.  

Maqedonia është mbijetojë dhe një nga tregimet e suksesshme të Ballkanit. Deri sa po hynte në 

pavarësinë e saj, në 1991 si njëra nga vendet më pak të zhvilluara që ka dalë nga Jugosllavia, dhe që 

është ballafaquar me sfida të mëdha gjatë tranzicionit kah demokracia, përparimi i saj në këtë drejtim 

ka qenë aq mbresëlënës sa edhe përkushtimi i saj për rritjen ekonomike. Maqedonia gjithashtu duhej të 

kalojë një krizë të embargos ekonomike pas pavarësimit, një morri refugjatësh nga Kosova në 1999 

dhe konfliktin e saj të brendshëm në 2001. SHBA janë të përkushtuara të mirëmbajnë paqen dhe 

stabilitetin në Maqedoni dhe ishin nënshkruese e Marrëveshjes kornizë të Ohrit të vitit 2001, e cila solli 

fundin e konfliktit midis kryengritësve shqiptarë dhe forcave shtetërore të sigurisë.  

Sfidat kryesore të Maqedonisë janë të vazhdojë me zvogëlimin e varfërisë, ringjallë ekonominë dhe 

krijojë punë dhe të lehtësojë tensionet ndëretnike. Në dhjetor të vitit 2005, Këshilli Evropian i dha 

Maqedonisë statusin e kandidatit, por nuk caktoi datë për fillimin e negociatave për pranim. ShBA-të 

mbështesin hyrjen e Maqedonisë në NATO dhe BE dhe në këtë drejtim USAID-i fokusohet në rritjen 

ekonomike, qeverisjen e mirë dhe programet e arsimit. 

Para funksionit të saj në Pakistan, Rejder ishte drejtore e Rritjes ekonomike, bujqësisë dhe Zyrës për 

programin e Byrosë për tregti në zyrat e USAID-it në Uashington. Para kësaj shërbeu në Tanzani dhe 

ka kaluar disa vite në Byronë për Afrikë, gjithashtu në Uashington. 

Z-nja Rejder ka doktoraturë nga Kolegji industrial i Forcave të Armatosura në Uashington, magjistraturë 

nga Shkolla Fleçer, Universiteti Tufts i Bostonit dhe diplomë nga shkencat shoqërore nga Universiteti i 

Konetikatit.  

Për më shumë informata për USAID në Maqedoni, vizitoni faqen  

http://www.usaid.gov/locations/europe_eurasia/countries/mk/  

 


